
Правила за натпреварот
1. За натпреварот
Во рамките на програмата „Училишта на 21-от век“, Британскиот совет, со седиште на бул. Гоце Делчев бр 6, Скопје, организира Предизвик за кодирање за сите ученици на возраст од 10 до 15 години од училиштата коишто се квалификуваат за учество.
Пред да започнете со процесот на пријавување, пополнете ја анкетата која е достапна овде, најдоцна до 29 март, преку која ќе се изјасните дали и зошто сте заинтересирани за учество на предизвикот. Потоа, ќе ви биде испратен линк кој води до персонализирана папка во која ќе може да ги прикачите вашата пријава и сите потребни документи.
Предизвикот има за цел да ги опфати децата од македонските основни училишта и да ги инспирира младите да решаваат проблеми од секојдневниот живот во нивните училишта и нивната заедница со помош на компјутер. Предизвикот ќе се реализира со употреба на уредот „Микро:бит“ на Би-би-си, а од децата ќе се очекува да смислат проект кој ќе соодветствува со Целите за одржлив развој и да трагаат по решенија за проблемите од нивното секојдневие.  
Предизвикот за кодирање ќе биде организиран во соработка со Министерството за образование и наука.
2. Услови за учество
Ги поттикнуваме сите ученици на возраст од 10-15 години од училиштата коишто имаат право на учество да учествуваат во овој натпревар. 
Предизвикот за кодирање е отворен за сите ученици на возраст од 10 до 15 години  (6 - 9  одделение) од сите училишта коишто беа опфатени во програмата „Училишта на 21-от век“. Британски совет посветено работи на еднаквоста, разноликоста и инклузијата. Ги охрабруваме девојчињата да се пријават. Приоритет ќе биде даден на тимови со ученици кои освоиле награди на градски, општински, регионални или државни натпревари по предмети од природните науки. 
Пријавата треба да ја поднесе родител/старател постар од 18 години во име на учесникот, којшто при пријавувањето ќе се согласи со и ќе ги прифати овие правила за натпревар.
· Двајца членови од тим од едно училиште можат да учествуваат со еден проект. 
· Пријавувањето за натпреварот е бесплатно, иако учесниците сами го подмируваат трошoкот за подготовка на проектите.
· Поднесените проекти треба да се однесуваат на Целите за одржлив развој и да нудат решенија за проблемите со коишто се соочуваме во секојдневниот живот. Училиштата се силно охрабрени да развијат иновативни решенија за заштита на животната средина, заштеда на енергија и борба против влијанието на климатските промени.
· Пријавените ученици треба да ги исполнуваат следниве критериуми за квалификација за да влезат во вториот круг:
· Податоци за контакт и информации за наставникот и учениците – како што е наведено во формуларот за пријавување;
· Потпишанo известување за приватноста во натпреварувањето и Формулар за согласност: Прилог 1;

· Формулар за пријавување: Прилог 2 – краток опис на проектот, кој проблем го адресира проектот, како и како тој ќе им помогне на учениците, нивните училишта и заедницата. Како е проектот поврзан со Целите за одржлив развој?; Описот на проектот треба да биде доставен во Word документ. Доставените документи кои се рачно пишувани ќе се оценат со минимални бодови.
· Прикачување датотека .hex Пријавените ученици треба да гo испратат и нивниот код;  Кодот треба да биде доставен во формат во кој што можат да се проверат и тестираат неговите функционалности.  
· Видео од проектот кое опфаќа како функционира проектот и презентација за проектот (5 мин.). 
Целата потребна документација треба да се прикачи во една папка. Непотполните пријави ќе бидат отстранети во оваа фаза.
До 20 најдобри проекти ќе добијат покана за учество на Предизвикот за кодирање што ќе биде организиран во Скопје.
3. Датуми за пријавување
Пријавувањето за натпреварот ќе започне во 09:00 часот на 30 март 2022г. и ќе заврши во 17:00 часот на 22 април, 2022 г. Пријавите коишто ќе пристигнат пред или по горенаведените време и датум нема да бидат вклучени во натпреварот. Британски совет не презема одговорност за каква било техничка неисправност и нефункционалност, ниту пак за каков било проблем со кој било систем, сервер, добавувач и друго што може да резултира со изгубени, задоцнети и несоодветно поднесени пријави.   

4. Како да се пријавите
Натпреварот ќе се промовира на веб-страницата на Британски совет www.britishcouncil.mk.

За да се пријават, учесниците треба да пристапат кон веб-страницата на Британски совет www.britishcouncil.mk и да ги направат следниве чекори:

· Внесете го името на училиштето.
· Внесете име и презиме, како и адреса на е-пошта онаму каде што тоа се бара.
· Внесете возраст и одделение.
· Прифатете ги правилата за натпреварот со кликање на копчето „Прифаќам“ („I Accept“).

· Кликнете на копчето „Поднеси“ („Submit”).
5.          Процес на избирање
За Предизвикот во три фази ќе одлучува жири составено од ИКТ професионалци избрани од Британски совет.
· Фаза 1 – Првично избирање потесен круг од пријавените проекти онлајн
· Фаза 2 – До 20 најдобри проекти ќе бидат избрани и ќе добијат покана за учество на Предизвикот за кодирање
· Фаза 3 – Избирање 1 победнички тим и уште 2 тимови на второ и трето место. Ќе бидат доделени дополнителни три награди:
· Најмладиот тим - два паметни часовници за 2 ученици
· Најдобар еколошки проект-два паметни часовници за 2 ученици
· Најкомплексниот код-два паметни часовници за 2 ученици
Прва фаза на избирање 
За време на првата фаза од предизвикот ќе се оценуваат сите пријави, врз основа на критериумите за квалификација. За да се квалификуваат за оценување на проектот, пријавите/проектите треба да ги поднесат тимови составени само од 2 членови. Понатаму, пријавените ученици треба да поднесат:
· Податоци за контакт и информации за наставникот и учениците – како што е наведено во формуларот за пријавување;
· Потпишанo известување за приватноста во натпреварувањето и Формулар за согласност: Прилог 1;
· Формулар за пријавување: Прилог 2 – краток опис на проектот, кој проблем го адресира проектот, како и како тој ќе им помогне на учениците, нивните училишта и заедницата. Како е проектот поврзан со Целите за одржлив развој (Описот на проектот треба да биде доставен во Word документ. Доставените документи кои се рачно пишувани ќе се оценат со минимални бодови).
· Прикачување датотека .hex Пријавените ученици треба да гo испратат и нивниот код;  Кодот треба да биде доставен во формат во кој што можат да се проверат и тестираат неговите функционалности. 

· Видео од проектот кое опфаќа како функционира проектот и презентација за проектот (5 мин.). 
Целата потребна документација треба да се прикачи во една папка. 

Ве молиме, пополнете ги документите во дигитален формат. Непотполните пријави ќе бидат отстранети во оваа фаза. Повеќе информации околу тоа како да изберете проект и да направите видео се достапни во документот Анекс 5 „Насоки за училиштата“.
Втора фаза на избирање

За оценување на пријавите ќе се користат следниве критериуми:

1.Цел на проектот и општо влијание на проектот (20%) – Цели за одржлив развој Каква промена сака да предизвика вашиот проект? Какво влијание ќе има  кај заедницата?– (поврзано со прашањата бр. 2 и 3 од формуларот за пријавување); 

2.Оригиналност и креативност при решавањето проблем (20%) Како ќе му пристапите на решавањето на проблемот на уникатен начин? (поврзано со прашањата бр. 4 и 5 од формуларот за пријавување);

3.Функционален дизјан на проектот (20%) – Колку добро е дизајниран прототипот? Дали има дизајнерски грешки? Дали работи како што треба? Дали се функционални сите планирани карактеристики? Дали сте пробале да го ставите уредот во функција? (поврзано со пишаниот одговор на прашањето бр. 6). 
4.Техничка комплексност на кодот (40%) 
-  – Дали производот е функционален? (поврзано со прашањето бр. 7 од формуларот за пријавување); (Прилог 4: Рубрика со спецификации за техничката комплексност на кодот)  

5.Способност да се следат насоките дадени во документот Правила за натпреварот.

Експертите по ИКТ од жирито ќе изберат до 20 најдобри пријави/проекти коишто ќе продолжат во третата фаза од натпреварот – Предизвикот за кодирање кој ќе се одржи во Скопје.  

Листата на избрани проекти за учество на Предизвикот за кодирање ќе биде објавена на нашата веб-страница на https://www.britishcouncil.mk/, а на учесниците ќе им биде испратено известување на адресата на е-пошта која ја навеле во пријавата.
Трета фаза на избирање

Тимовите чии проекти беа избрани ќе учествуваат во завршната фаза од Предизвикот за кодирање кој ќе се одржи во Скопје. 
· За време на настанот, секој тим ќе добие 10 минути да го претстави проектот и да одговори на поставените прашања од жирито. 

· Проектот ќе се претстави преку видео кое ќе трае не подолго од 5 минути. Видеата треба да се снимат пред настанот, а може да се употребат и видеата доставени во првата фаза. Упатството како најдобро да снимите видео е опфатено во документот Анекс 5 „Насоки за училиштата“.

· Жирито ќе добие по 5 минути за прашања за секој од проектите и ќе ги оценува проектите врз основа на: општата запознаеност со содржината на проектот, техничката комплексност на кодот и вештините за презентација.

Награди

Ќе бидат избрани до 20 најдобри проекти за финалниот натпревар што ќе се одржи во Скопје на 6 мај 2022 година. Секој од избрани финалисти ќе биде награден со пакет од 10 micro:bits верзија 2, сега со вграден звучник, микрофон и сензор за допир за уште повозбудливи работи за додавање во вашите проекти, комплет за микро:битни додатоци, кој содржи многу корисни микро:бит додатоци како пијано за микро:бит, LED прстен за микро:бит, Инвенторски комплет, Паметен комплет за стаклена градина, графика128 OLED дисплеј за микро:бит и контролер за игра за микро:бит.

Покрај тоа, ќе има и специјални награди за првите три победнички тимови, како и за најмладиот тим, најдобар еколошки проект и тимот кој го изработил најкомплексниот код:

1. награда: лаптоп за наставник, плус 2 Ipad Air за 2 ученици, комплет додатни додатоци

2. награда: лаптоп за наставник, плус 2 Андроид таблети за 2 ученици, комплет додатни додатоци

3. награда: лаптоп за наставник, плус 2 Андроид таблети за 2 ученици

Најмладиот тим - два паметни часовници за 2 ученици
Најдобар еколошки проект-два паметни часовници за 2 ученици
Најкомплексниот код-два паметни часовници за 2 ученици
Распоред за Предизвикот за кодирање 2022 

	Датум
	Активност

	18-29 март 2022 
	Пријавување за Предизвикот за кодирање (изразување на интерес)

	30 март – 22 април 2022
	Пријавување на проектите со онлајн поднесување на комплетна документација

	23 април 
	Фаза 1 – Првично избирање потесен круг од пријавените онлајн проекти

	28 април
	Фаза 2 – Ќе бидат избрани до 20 најдобри проекти за учество на националниот натпревар

	6 мај 2022 година
	Тимовите чии проекти беа избрани ќе учествуваат во завршната фаза од Предизвикот за кодирање кој ќе се одржи во Скопје

	
	


Прилог 1: Известување за приватноста во натпреварувањето и Формулар за согласност

Прилог 2: Формулар за пријавување

Прилог 3: Рубрика со спецификации за техничката комплексност на кодот   

Прилог 4: Правила за натпреварот

Прилог 5: Водич за училиштата 
6. Лични податоци
Британски совет ќе ги собира и чува имињата и адресите на е-пошта од сите учесници. Британски совет ќе ги користи овие лични податоци за следниве цели: 

· Управување со односите помеѓу учесниците и Британски совет;
· Воспоставување комуникација со учесниците со цел да се одговори на нивните прашања во врска со натпреварот; 
· Воспоставување комуникација со победниците и договарање испорака на нивните награди; и
· Маркетинг и публицитет согласно долунаведената точка 7. 

Со нивното учество на натпреварот, учесниците даваат согласност Британски совет да ги обработува нивните личните податоци, во согласност со целите наведени во оваа точка 6. 
Учесниците може да го искористат своето право за пристап до нивните лични податоци кои се чуваат од страна на Британски совет и да ја повлечат нивната согласност за обработување на нивните лични податоци со испраќање допис преку е-пошта, заедно со скенирана фотокопија од нивниот важечки пасош или лична карта на: info@britishcouncil.org.mk.
7. Публицитет и права
Британски совет ќе ги објави имињата и фотографиите на победникот/ ците на веб-страниците и официјалните страници на „Фејсбук“ и „Твитер“ на Британски совет, на известувањата за медиуми и на друг промотивен и маркетиншки материјал. Понатаму, Британски совет има право да пишува и објавува статии за наградениот победник (победници). Со самото пријавување за натпреварот, секој учесник прифаќа дека ќе се употребуваат неговото име и фотографија, како и дека ќе соработува кога се работи за публицитет или маркетинг доколку ja освои наградата.  
Учесниците имаат авторско право на проектите коишто ги испраќаат до Британски совет за да се пријават за натпреварот. Со пријавувањето за натпреварот, секој учесник издава согласност Британски совет бесплатно да го користи неговиот проект (вклучително, без ограничувања, да го измени и прилагоди за своите потреби) во кој било медиум ширум светот за потребите на натпреварот. Учесниците коишто ќе ja освојат наградата, прифаќаат и дека Британски совет по потреба ќе го објавува и изложува нивниот проект (вклучително, без ограничувања, да го измени и прилагоди за своите потреби) во кој било медиум ширум светот. Учесниците потврдуваат дека поднесениот проект е оригинален, дека нема да го оштети угледот на Британски совет и дека е во согласност со законите на Обединетото Кралство, како и дека имаат право да му дозволат на Британски совет да се служи со проектот за горенаведените потреби, и дека за поднесениот проект поседуваат дозвола да го поднесат. 
Сите права за името и логото на Британски совет, како и веб-страниците, официјалните страници на „Фејсбук“ и „Твитер“ на Британски совет, известувањата за медиуми и на друг промотивен и маркетиншки материјал, како и за испитните содржини и материјали (под заедничко име „Материјалите на Британски совет“) ги задржува Британски совет (или неговите издавачи на лиценца). Со учествувањето во натпреварот, учесниците издаваат согласност дека нема да користат, пренесуваат, објавуваат, извезуваат, злоупотребуваат, репродуцираат или прават копии од кој било дел или од сите Материјали на Британски совет. 

8. Општо
Британски совет може да дисквалификува или да одбие да прифати пријава од кој било учесник којшто не ги исполнува критериумите наведени во точка 2 или којшто на каков било начин не ги почитува правилата за натпреварот. 

Правилата за натпреварот се темелат и толкуваат согласно законите на Англија и Велс, и судовите во Англија и Велс ќе имаат ексклузивна надлежност за какви било спорови или тужби (вклучително, без ограничувања, недоговорни спорови или тужби) коишто ќе произлезат од или поврзани со натпреварот.  
9. Прифаќање на правилата за натпреварот
Со пријавувањето за натпреварот, учесниците се обврзани да ги прифатат овие правила за натпреварот.
� Иако сите критериуми се важни, стручното жири додели поголем тежински фактор на техничката комплексност на кодот бидејќи смета дека овој критериум е поважен од другите. 

